
SANOAT KORXONALARINI INNOVATSION 
RIVOJLANTIRISHNING ASOSIY TAMOYILLARI

Yuldasheva Kamola Miraliyevna 
ISFT instituti katta o‘qituvchisi, PhD

Email: feruzayuldasheva689@gmail.com

Annotatsiya: Maqolada qurilish materiallari ishlab chiqarish sanoatida innovatsion jarayonlarning oʻziga xos xususiyatlari 
belgilab olindi. Sanoat korxonalarini innovatsion rivojlantirishning asosiy tamoyillari tadqiq etildi. Zamonaviy qurilish 
materiallariga qoʻyiladigan talablardan kelib chiqqan holda, qurilish materiallari ishlab chiqarish sanoat korxonasi 
darajasida innovatsion rivojlantirishning eng muhim tamoyillari ajratib koʻrsatildi.

Kalit soʻzlar: innovatsiya, innovatsion jarayon, boshqaruv, qurilish materiallari ishlab chiqarish, innovatsion rivojlantirish 
tamoyillari, innovatsion mahsulotlar.
Abstract: The article identifies the specific features of innovative processes in the construction materials industry. The 
main principles of innovative development of industrial enterprises were studied. Based on the requirements for modern 
building materials, the most important principles of innovative development at the level of an industrial enterprise for the 
production of building materials were identified.

Key words: innovation, innovative process, management, production of building materials, principles of innovative 
development, innovative products.
Аннотация: В статье определены особенности инновационных процессов в промышленности производства 
строительных материалов. Исследованы основные принципы инновационного развития промышленных 
предприятий. Исходя из требований, предъявляемых к современным строительным материалам, выделены 
важнейшие принципы инновационного развития на уровне промышленного предприятия по производству 
строительных материалов.

Ключевые слова: инновация, инновационный процесс, управление, производство строительных материалов, 
принципы инновационного развития, инновационные продукты.

K I R I S H
Bugungi kunda innovatsiya mamlakatlarni muvaffaqiyatli ijtimoiy-iqtisodiy rivojlantirishning asosiy 

omili sifatida milliy xoʻjalik tarmoqlarida ilm-fanga asoslangan texnik, tashkiliy, iqtisodiy oʻzgarishlar taʼsirida 
korxonalar raqobatbardoshligini oshirishga xizmat qilmoqda. Innovatsiyalarni sanoatning turli tarmoqlariga faol 
tatbiq etish bugungi kunda jahon iqtisodiyotining muhim vazifalaridan biri hisoblanadi. Bu esa oʻz navbatida 
ishlab chiqarishni modernizatsiya qilish, korxona iqtisodiy samaradorligini oshirish, mahsulot diversifikatsiyasiga 
erishishning korxonalar uchun yangi yoʻnalishlarini ochishga xizmat qiladi. Chunki oʻzgarib borayotgan dunyoda 
isteʼmolchilarning yangi va takomillashgan mahsulotlarga boʻlgan talabi ham oshib bormoqda.

Ushbu vazifalarning dolzarbligini toʻgʻri anglagan rivojlangan mamlakatlar innovatsiyalarni moliyalashtirish 
va investitsiya kiritishni taraqqiyot asosi sifatida koʻrishmoqda. «Global innovatsion indeks» maʼlumotlariga 
koʻra, 2023-yilda innovatsiyalarni milliy iqtisodiyotga tatbiq etish boʻyicha umumjahon reytingida Shveytsariya 
(67,6 foiz), Shvetsiya (64,2 foiz), AQSH (63,5 foiz), Buyuk Britaniya (62,4 foiz) va Singapur (61,5 foiz) yetakchi 
ulushga ega boʻldi. Qayd etish lozimki, Shveytsariya ketma-ket 13-marta dunyoda eng innovatsion iqtisodiyotga 
ega mamlakat sifatida eʼtirof etilmoqda. Oʻzbekiston ushbu reytingda 26,2 foiz koʻrsatkich bilan 82-oʻrinni 
egalladi.

Eʼtiborlisi shundaki, mamlakatimiz ushbu reytingdagi 2022-yilda qayd etgan natijasini saqlab qoldi, 
bu esa 2021-yildagi 86-oʻringa qiyoslaganda sezilarli oʻsish hisoblanadi. Aynan shu jihat davlatimizning 
«innovatsiyalar jadal surʼatlarda rivojlanayotgan iqtisodiyotga ega mamlakatlar» toifasiga kirish imkonini berdi. 
Jahon tajribasidan maʼlumki, innovatsiyalar davlatlarning ijtimoiy-iqtisodiy rivojlanishiga hissa qoʻshishda 
harakatlantiruvchi omil sifatida xizmat etadi. Innovatsion iqtisodiyotni shakllantirishning asosiy vazifalaridan 
biri iqtisodiy munosabatlarning turli ishtirokchilari faoliyatini axborot bilan taʼminlash muammosini hal qilishdir.

Turli ierarxiyalarning iqtisodiy tizimlarida innovatsion faoliyat hozirgi vaqtda nazariya va amaliyotning 
diqqat markazida boʻlib kelmoqda. Innovatsion faoliyat bilan bogʻliq masalalar va muammolarni oʻrganish 

koʻplab mahalliy va xorijiy iqtisodchilar tomonidan tadqiqotlarga sabab boʻlmoqda. Ushbu paragrafda 
innovatsion faoliyatning asosiy nazariy jihatlari («innovatsiya», «innovatsion jarayon», «innovatsion faoliyat» 
tushunchalarining mazmun-mohiyati, innovatsion jarayon talqiniga yondashuvlar, innovatsiya nazariyasining 
rivojlanish masalalari) koʻrib chiqilgan.

M A V Z U G A  O I D  A D A B I Y O T L A R  S H A R H I 
Soʻnggi уillarda xorijlik va mahalliу olimlar innovatsiуalar mazmunini aniqlash, ularni tasniflash, iqtisodiу 

faoliуatning turli sohalariga joriу etish masalalariga уlkan qiziqish bildirmoqda. Muammoning nazariу jihatlari 
rivojlanishda davom etmoqda, innovatsiуa tushunchasining mohiуatiga berilgan taʼriflarning уangiligi ularning 
ahamiуati bilan belgilana boshladi. 

Xususan, bugungi kunga kelib koʻplab tadqiqotchilarning qarashlarida quyidagi yondashuvlarni 
umumlashtirib koʻrsatishimiz mumkin: 

Innovatsiya – jarayon sifatida. (R.Merton, B.Santo, B.Tviss, L.S. Baryutin va boshqalar).
R. Merton fanga «innovatsion jarayon» tushunchasini kiritgan amerikalik sotsiolog boʻlib, “Ijtimoiy 

nazariya va ijtimoiy tuzilma (1949-yil) asarida innovatsiyani ijtimoiy jarayonning ajralmas qismi sifatida jamiyat 
taraqqiyotiga, odamlar hayotini yaxshilashga hissa qoʻshadi deb hisoblagan”1.

MDH olimlaridan L. S. Baryutin va G. M. Gvishiani fikrlariga koʻra “innovatsiya mavjud tizimga oʻzgartirishlar 
kirituvchi murakkab o‘ziga xos jarayon hisoblanadi,  bunda oʻzgarishlarning asosiy vazifasi iqtisodiy, texnik va 
ijtimoiy sohalarda eng yuqori samaraga erishish uchun yangi mahsulotni yaratish, tarqatish va ishlatishdir”2. 

Innovatsiya – yaxlit tizim sifatida. (F.Nikson, N.I.Lapin va boshqalar) 
Angliyalik F.Nikson “innovatsiyalarni takomillashtirilgan mahsulot yoki jarayonlarni shakllantirishga yordam 

beruvchi ishlab chiqarish, texnik va tijorat faoliyati majmui orqali izohlaydi”3. 
Rossiyalik tadqiqotchi N.Lapin “Innovatsiya – oʻziga xos xususiyatlarga ega boʻlgan tarkibiy qismlarning 

birortasi ham alohida holda rivojlana olmaydigan,  ziddiyatli va dinamik yaxlit bir butun tizim”4. deya tavsiflaydi.
Innovatsiya – oʻzgarish sifatida. (F. Valenta, L. Vodachek va boshqalar) 
Slovakiyalik tadqiqotchilar L. Vodachek va O. Vodachkovalarning taʼkidlashicha, innovatsiya tushunchasi 

tashkilot faoliyatidagi oʻzgarishlarning tizimi bilan bogʻliq. Shu bilan birga, sifat va miqdoriy oʻzgarishlar korxona 
faoliyatining har qanday sohasiga taʼsir qilishi mumkin. Tadqiqotchilarning nuqtayi nazari boʻyicha, “zanjirning 
hal qiluvchi boʻgʻini keyingi yangiliklarni keltirib chiqaradigan innovatsion oʻzgarishdir”5.

M. Huchek esa “Innovatsiya texnologiya, muhandislik, tashkilot, ekologiya, iqtisod, ijtimoiy soha va 
boshqalardagi oʻzgarishlar bo‘lib, innovatsiyani joriy etish deganda takomillashtirilgan texnologiya, predmet va 
boshqalarni tashkilot, yetkazib berish va sotish jarayoniga, ijtimoiy sohaga joriy etish tushuniladi”6. 

T A D Q I Q O T  M E T O D O L O G I YA S I 
Qurilish materiallari sanoatida innovatsion jarayonlarning ahamiyatini ochib berish uchun maqolada 

iqtisodchi oimlarning ilmiy tadqiqotlarni  o‘rganish,  qiyosiy  solishtirish,  statistik ma’lumotlarni o‘rganish va 
iqtisodiy jihatdan taqqoslash va tahlil qilish usullaridan keng foydalanilgan.

T A H L I L  V A  N A T I J A L A R
Rivojlangan davlatlar tajribasi shuni koʻrsatmoqdaki, qurilish materiallari sanoati iqtisodiyotning barqaror 

rivojlanishga erishishda poydevor sanoat tarmogʻi   sifatida xizmat qiladi. Ushbu soha qurilish bilan birga dunyo 
mamkatlari yalpi ichki mahsulotning salkam 9% ini tashkil etadi. Dunyo mamlakatlarida ushbu sanoatning 
rivojlanib borishi va salqmoqli ulushi milliy iqtisodiyotlardagi ahamiyati yuqori ekanligidan dalolat berib, shu 
jihatdan uning turli rivojlanish koʻrsatkichlarini modellashtirish va prognozlashtirish muhim vazifa hisoblanadi.

Innovatsiyalarga boʻlgan koʻp darajali talab, bu mahsulotlarning isteʼmol xususiyatlaridagi farqlarni keltirib 
chiqaradi va innovatsiyalarni differensial boshqarish uchun asos bo‘lib xizmat qiladi. Tarmoqda innovatsiyalar 

1	 Мертон Р. К. Социaльнaя теория и социaльнaя структурa. М.: ACT: Act Mосквa: Xрaнитель, 2006. 873, 7 с.
2	 Бaрютин Л. С. [и др.] Основы инновaционного менеджментa. Теория и прaктикa: учебник /; под ред. A. К. Кaзaнцевa, Л. Э. 

Миндели. – 2-е изд., перерaб. и доп. – Москвa: Экономикa, 2004. – 518 с.
	 Гвишиaни Д. М. Диaлектико-мaтериaлистические основaния системных исследовaний // Диaлектикa и системный aнaлиз. М.: 

Нaукa, 1986. 336 с.
3	 Никсон, Ф. Инновaционный менеджмент / Ф. Никсон. – М.: Экономикa, 1997. – 204 с.
4	 Лaпин, Н.И. Системно-деятельнaя концепция исследовaния нововведений / Н.И. Лaпин // Диaлектикa и системный aнaлиз. – 

М.: Нaукa, 1986.
5	 Водaчек, Л. Стрaтегия упрaвления инновaциями нa предприятия: Сокр. пер. со словaц. / Л. Водaчек, О. Водaчковa. – М.: 

Экономикa, 1989. – 166 с.
6	 Хучек, М. Инновaция нa предприятии и их внедрение / М. Хучек. – М.: Луч, 1992. – 147 с.

asosan yakuniy va oraliq isteʼmolchilar talabi bilan ragʻbatlantiriladi. Yakuniy isteʼmolchi nuqtayi nazaridan 
qurilish materiallarining raqobatbardoshligi ularning ishonchliligi, chidamliligi, funksionalligi, xavfsizligi, uygʻunligi 
va estetikasi bilan belgilanadi. Qurilish kompaniyalari nuqtayi nazaridan, innovatsion qurilish materiallarining 
maqbulligi ularning tannarxini pasaytirish, sifatini yaxshilash, mexanik xususiyatlar, fizik xususiyatlar, xizmat 
koʻrsatish sharoitlariga moslashuvchanlik, yigʻish va foydalanish qulayligi, ekologik tozaligi bilan bogʻliq.

Korxonalarning joylashuv hududiga bog‘liq omillarga yetarlicha yoki umuman eʼtibor bermaslik 
yuqoridagi tamoyillarning kamchiliklaridan biri, deb hisoblaymiz. Ekologik xavfsizlik tamoyili bir qator ishlarda 
uchraydi. Ushbu tamoyil asosan isteʼmolchilarning sogʻligʻiga zarar yetkazmaydigan va atrof-muhitga salbiy 
taʼsir koʻrsatmaydigan innovatsiyalar bilan bogʻliq. Bizning fikrimizcha, sanoat korxonalarining eng muhim 
taraqqiyot tamoyillaridan biri  yashil iqtisodiyot sharoitida ekologiyaga Zarar yetkazmaslik, ekologik xavflarni 
minimallashtirish va sanoat chiqindilarini qayta sihlash masalalariga qaratilgan innovatsiyalarga e’tibor qaratish 
bo’mog’i lozim. Umuman olganda, qurilish materiallari sanoatini innovatsion rivojlantirish tamoyillarini tanlashda 
mintaqaviy omil koʻpchilik tadqiqotchilar tomonidan hisobga olinmaydi. Bu esa shu mintaqani kompleks 
rivojlantirish borasidagi chora-tadbirlar strategiyasiga ham ta’sir etadi. 

Ilmiy adabiyotlarda qurilish materiallari sanoati innovatsion rivojlanishining turli tamoyillari muhokama 
qilinadi. Shu bilan birga, taklif etilayotgan tamoyillar sonida ham, ularni talqin qilishda ham yondashuvlar birligi 
yoʻq. 

Ilmiy adabiyotlarda turli mualliflar tomonidan taklif etilgan sanoat korxonalarini innovatsion rivojlantirishning 
asosiy tamoyillari 1-jadvalda jamlangan. 

1-jadval. Qurilish materiallari sanoati korxonalarini innovatsion rivojlantirishning asosiy tamoyillari7

Tamoyillar Xususiyati 

Innovatsion rivojlanish 
muvozanati

Bu butun ishlab chiqarish jarayonidagi oʻzgarishlar ehtimolini hisobga olgan holda 
strategiyalarni qayta koʻrib chiqishni va faqat bir qismini (mahsulot liniyasining bir qismini) 
oʻzgartirgan taqdirda, allaqachon mumkin boʻlgan oqibatlarni modellashtirishga urinishni oʻz 
ichiga oladi. Bu sanoat korxonasining oʻzgarishlarga koʻproq chidamliligini taʼminlaydi va 
toʻplangan tajriba va texnologiyalar, ayniqsa innovatsion rivojlanish faqat bilvosita taalluqli 
boʻlgan qismida shoshilinch rad etishning oldini oladi. 

Iqtisodiy samaradorlik
Korxonaning oʻz imkoniуatlarini va innovatsion rivojlanish strategiуasini amalga oshirish 
oqibatlarini tahlil qilish zarurati. Innovatsiуon strategiуalarni ishlab chiqish toʻgʻrisidagi qaror 
faqat zarur resurslarga ega boʻlgan sanoat korхonalari tomonidan qabul qilinishi kerak.

Isteʼmolchilarning 
ehtiyojlaridan kelib 
chiqish

Bozor talablarini, iste’molchilar ehtiyojlarini o’rgangan holda innovatsiyalrni ishlab chiqish 
mahsulotning bozorga moslashuvchanligini ta’minlaydi.

So’nggi texnologik 
oʻzgarishlarga 
moslashuvchanlik

Raqobatbardoshlikni ta’minlashning muhim jihati doimiy ravishda ilm-fan yangiliklarini 
kuzatib borish, ilmiy tadqiqot va oliy ta’lim muassasalari bilan hamkorlikni yo’lga qo’yish

Innovatsion ishlab 
chiqarishning anʼanaviу 
usuldan afzalligi

Innovatsion mahsulotlar odatda an’anaviy mahsulotlardan dizayni, xossalari, qulayligi, 
kamxarjligi bilan farq qiladi. Ishlab chiqaruvchilar ushbu ustuvorlikni hisobga olgan holda 
ishlab chiqarishni tashkil etishlari kerak.

Innovatsiyalarning 
moliyaviy taʼminoti

 Innovatsion faoliyat tashkilotning moliyaviy imkoniyatlariga mos boʻlishi va har bir 
bosqichda moliyaviy resurslar bilan taʼminlanishi kerak (uni muvaffaqiyatli yakunlash va 
bozorni tahlil qilish va amalga oshirishga tayyorlash boʻyicha tadbirlarni amalga oshirish 
uchun).

Innovatsion faoliyatning 
himoyalanganligi

Innovatsiуalar sohasida faoliуat уurituvchi tashkilotlarning mualliflik huquqlari va 
manfaatlarini himoуa qilish uchun qonunlar va boshqa huquqiу hujjatlarni qabul qilish va 
amalga oshirish.

Yuqoridagi jadvalga xulosa sifatida aytish  mumkinki, ilmiy adabiyotlarda qurilish materiallari sanoati 
innovatsion rivojlanishining turli tamoyillari muhokama qilinadi. Shu bilan birga, taklif etilayotgan tamoyillar 
sonida ham, ularni talqin qilishda ham yondashuvlar birligi yoʻq. 

Soʻnggi oʻn yillikdagi qurilish materiallari sohasida faol qoʻllanib kelayotgan innovatsion mahsulotlar 
quyidagi 2-jadvalda berilgan. 

7	  Muallif ishlanmasi

2-jadval. Qurilish materiallari sanoatida keng qoʻllanib kelayotgan innovatsion mahsulotlar8

Nomi Anʼanaviy turdan farqi
Polistirolli betondan 
tayyorlangan «issiq» 
devor bloklari 

Devor qoʻshimcha izolyatsiyani talab qilmaydigan darajada yengil, ob-havoning o‘zgarishlariga 
chidamliroq, issiqlik  oʻtkazuvchanligi oddiy pishgan gʻishtdan koʻra 3-4 baravar yuqori.

Chiqindilardan 
tayyorlangan qurilish 
materiallari

Yuqori quvvat, chidamlilik va ekologik tozaligi bilan ajralib turadi.

Gazobeton
Yengil, yetarlicha mustahkam, issiq va sovuqdan yaxshi himoyalash xususiyatlariga ega, 
tabiiy gazni 8-marta kam sarflashi, energiya tejamkorligi va eng asosiysi, unumdor tuproqning 
ishlatilmasligi bilan pishiq gʻishtdan bir necha marotaba afzal.

Fasadbop penoplast Yuqori qattiqlikdagi polistirol koʻpik, bu shamoldan mukammal himoya qiladi. U yuqori quvvatga 
ega va yuklangan inversion tomlar, sanoat pollari va poydevorlarini qurishda qoʻllaniladi.

Granullangan 
penozeolit ​​va shisha

Yuqori darajada ekologik toza va past suv singishiga ega boʻlgan issiqlik izolyatsion material. 
Bu shuni anglatadiki, ikkala material ham sovuqqa chidamli boʻlib, bu materialni eng ogʻir iqlimi 
boʻlgan joylarda ishlatishga imkon beradi. Shu bilan birga, materialning xizmat qilish muddati 
95-100-yil.

Fibrosement plitalar

Bunday devorlar ifloslanmaydi, zarbaga chidamli xususiyatlarga ega, siqilishga, harorat 
oʻzgarishiga chidamli, mukammal ovoz izolyatori, izolyatsiyasi hisoblanadi va tolali tsement 
plitalari bilan tugatish ishlarini bajarishda sirtni tekislash uchun tayyorgarlik ishlarini bajarishning 
hojati yoʻq.

Ilgari ushbu mavzuda amalga oshirilgan tadqiqotlar natijalarini umumlashtirish asosida qurilish materiallari 
sanoatida innovatsiyalarning quyidagi oʻziga xos xususiyatlarini umumlashtirib koʻrsatishimiz mumkin:

I. Qurilish materiallari sanoati mahsulotlari jamiyat oldida juda yuqori mas’uliyatga ega hisoblanadi. 
Chunki, soha tovarlaridan aholi uchun uy-joy va sanoat binolari barpo etishda foydalaniladi. Qurilish materiallari 
sanoatidagi innovatsiyalarning eng muhim xususiyati shundaki, bu innovatsiyalar inshootlarning turlicha tabiiy 
va texnogen sabablar bilan vayron boʻlishi shaklidagi halokatli oqibatlarga olib keladigan nuqsonlarning oldini 
olishga xizmat qilishi kerak. Qurilish sohasining rivojlanishi nafaqat iqtisodiyot tarmoqlarini rivojlantirishning 
strategik maqsadlariga, balki demografik toʻlqinlarning bosimiga ham bogʻliq. Aholi dinamikasi innovatsiyalarni 
miqdor va qulaylik oʻrtasidagi maʼlum bir muvozanatga yoʻnaltiradi.

2. Innovatsiyalarga boʻlgan koʻp darajali talab, bu mahsulotlarning isteʼmol xususiyatlaridagi farqlarni keltirib 
chiqaradi va innovatsiyalarni differensial boshqarish uchun asos bo‘lib xizmat qiladi. Tarmoqda innovatsiyalar 
asosan yakuniy va oraliq isteʼmolchilar talabi bilan ragʻbatlantiriladi. Yakuniy isteʼmolchi nuqtayi nazaridan 
qurilish materiallarining raqobatbardoshligi ularning ishonchliligi, chidamliligi, funksionalligi, xavfsizligi, uygʻunligi 
va estetikasi bilan belgilanadi. Qurilish kompaniyalari nuqtayi nazaridan, innovatsion qurilish materiallarining 
maqbulligi ularning tannarxini pasaytirish (masalan, mehnatni tejash), sifatini yaxshilash, mexanik xususiyatlar, 
fizik xususiyatlar, xizmat koʻrsatish sharoitlariga moslashuvchanlik, yigʻish va foydalanish  qulayligi, ekologik 
tozaligi bilan bogʻliq. 

3. Qurilish texnologiyalari va qurilish materiallarining parallel innovatsion transformatsiyasi. Masalan, 
innovatsion qurilish materiallari qatoriga 3D bosilgan qumtosh (aslida bu jarayon innovatsion texnologiya), 
koʻpikli plastmassa va bambukdan yasalgan temir-beton va boshqalar kiradi. 

X U L O S A  V A  T A K L I F L A R 
Tadqiqotlar natijasida mazkur soha oldiga hal qilinishi kerak boʻlgan bir qator vazifalar qoʻyilmoqda. 
Birinchidan,  uy-joy bozorida taklifni aholining turli xarid qobiliyatini hisobga olgan holda ehtiyojlarga 

moslashtirish uchun shart-sharoitlar yaratish, bunda  davlatning tartibga solish funksiyalari samaradorligini 
oshirish, shu bilan birga, qurilish materiallari ishlab chiqarishni innovatsion asosda rivojlantirishni taʼminlashga 
davlat va jamiyat tomonidan alohida e’tibor qaratilishi muhim vazifa hisoblanadi. 

Ikkinchidan, iqtisodiy jihatdan sust rivojlangan yoki aholi kam yashaydigan hududlarda uy-joy sotib olish 
imkoniyatini oshirish, aholining daromadlaridan kelib chiqqan holda uy-joy narxlarini maqbullashtirish, ipoteka 
kreditlari rasmiylashtirish borasidagi sun’iy toʻsiqlarni kamaytirish (ipoteka shartlarini yumshatish, stavkalarni 
pasaytirish va kreditni qaytarish muddatini uzaytirishni) ham ushbu vazifani amalga oshirishda muhim 
qadamlardan biridir. 

8	  «O’zsanoatqurilishmateriallari» ma’lumotlari asosida muallif ishlanmasi 

Uchinchidan, uy-joy fondining aholi ehtiyojlarini qondirishini taʼminlash, qulay shart-sharoitlarni yaratish 
zarurligini hisobga olgan holda  yaqin kelajakda uy-joy fondining eskirishini kamaytirish va avariyali eskirgan 
uy-joylarni tugatish uchun shart-sharoitlar yaratish; shu bilan birga, uy-joy bozorida aholining oʻzini oʻzi band  
etishiga koʻmaklashish zarur. 

Foydalanilgan adabiyotlar ro‘yxati
1.	 O‘zbekiston Respublikasi Prezidentining 2019-yil 23-maydagi PQ-4335-sonli “Qurilish materiallari sanoatini jadal 

rivojlantirishga oid qo‘shimcha chora-tadbirlar to‘g‘risida”gi qarori.

